
诸葛亮颂赞诗文选录：诗歌 
 
广溪峡 唐·杨炯 
广溪三峡首，旷望兼川陆。山路绕羊肠，江城镇鱼腹。乔林百丈偃，飞水千寻瀑。惊浪回高

天，盘涡转深谷。汉氏昔云季，中原争逐鹿。天下有英雄，襄阳有龙伏。常山集军旅，永安

兴版筑。池台忽已倾，邦家遽沦覆。庸才若刘禅，忠佐为心腹。设险犹可存，当无贾生哭。

（《全唐诗》卷五○） 
读《诸葛武侯传》书怀赠长安崔少府叔封昆季 唐·李白 
汉道昔云季，群雄方战争。霸图各未立，割据资豪英。赤伏起颓运，卧龙得孔明。当其南阳

时，陇亩躬自耕。鱼水三顾合，风云四海生。武侯立岷蜀，壮志吞咸京。何人先见许，但有

崔州平。余亦草间人，颇怀拯物情。晚途值子玉，华发同衰荣。托意在经济，结交为弟兄。

无令管与鲍，千载独知名。（《全唐诗》卷一六八） 
蜀相 唐·杜甫 
丞相祠堂何处寻·锦官城外柏森森。映阶碧草自春色，隔叶黄鹂空好音。三顾频烦天下计，

两朝开济老臣心。出师未捷身先死，长使英雄泪满襟!（《全唐诗》卷二二六） 
八阵图 唐·杜甫 
功盖三分国，名存八阵图。江流石不转，遗恨失吞吴。（《全唐诗》卷二二九） 
武侯庙 唐·杜甫 
遗庙丹青古，空山草木长。犹闻辞后主，不复卧南阳。（《全唐诗》卷二二九） 
夔州歌十绝句（其九）唐·杜甫 
武侯祠堂不可忘，中有松柏参天长。干戈满地客愁破，云日如火炎天凉。（《全唐诗》卷二二

九） 
咏怀古迹五首（其五） 唐·杜甫 
诸葛大名垂宇宙，宗臣遗像肃清高。三分割据纡筹策，万古云霄一羽毛。伯仲之间见伊吕，

指挥若定失萧曹。运移汉祚终难复，志决身歼军务劳。《全唐诗》卷二三○） 
 
先主武侯庙 唐·岑参 
先主与武侯，相逢云雷际。感通君臣分，义激鱼水契。遗庙空萧然，英灵贯千岁。（《全唐诗》

卷一九八） 
观八阵图 唐·刘禹锡 
轩皇传上略，蜀相运神机。水落龙蛇出，沙平鹅鹳飞。波涛无动势，鳞介避余威。会有知兵

者，临流指是非。（《全唐诗》卷三五七） 
蜀先主庙 唐·刘禹锡 
天地英雄气，千秋尚凛然。势分三足鼎，业复五铢钱。得相能开国，生儿不象贤。凄凉蜀故

妓，来舞魏宫前。（《全唐诗》卷三五七） 
和野人殷潜之题筹笔驿十四韵 唐·杜牧 
三吴裂婺女，九锡狱孤儿。霸主业未半，本朝心是谁·永安宫受诏，筹笔驿沉思。画地乾坤

在，濡毫胜负知。艰难同草创，得失计毫厘。寂默经千虑，分明浑一期。川流萦智思，山耸

助扶持。慷慨匡时略，从容问罪师。褒中秋鼓角，渭曲晚旌旗。仗义悬无敌，鸣攻故有辞。

若非天夺去，岂复虏能支。子夜星才落，鸿毛鼎便移。邮亭世自换，白日事长垂。何处躬耕

者，犹题殄瘁诗。（《全唐诗》卷五二三） 
诸葛丞相庙唐·武少仪 
执简焚香入庙门，武侯神像俨如存。因机定蜀延衰汉，以计连吴振弱孙。欲尽智能倾僭盗，

善持忠节辅庸昏。宣王请战遗巾帼，始见才吞气亦吞。（《全唐诗》卷二三○） 
和宗人尚书嗣复祠祭武侯毕题临淮公旧碑唐·杨汝士 
古柏森然地，修严蜀相祠。一过荣异代，三顾盛当时。功德流何远，馨香荐未衰。敬名探国

志，饰像慰氓思。昔谒从征盖，今闻拥信旗。固宜光宠下，有泪刻前碑。（《全唐诗》卷四八

四） 
过五丈原唐·温庭筠 
铁马云雕共绝尘，柳阴高压汉宫春。天清杀气屯关右，夜半妖星照渭滨。下国卧龙空寤主，

中原逐鹿不由人。象床宝帐无言语，从此谯周是老臣。（《全唐诗》卷五七八） 
筹笔驿唐·李商隐 
猿鸟犹疑畏简书，风云常为护储胥。徒令上将挥神笔，终见降王走传车。管乐有才真不忝，

关张无命欲何如。他年锦里经祠庙，《梁父》吟成恨有余。（《全唐诗》卷五三九）题筹笔驿

唐·薛逢天地三分魏蜀吴，武侯崛起赞纡谟。身依豪杰倾心术，目断云山演阵图。赤伏运衰

功莫就，皇纲力振命先徂。《出师表》上留遗意，犹自千年激壮夫。（《全唐诗》卷五四八） 
泸水唐·胡曾 
五月驱兵入不毛，月明泸水瘴烟高。誓将雄略酬三顾，岂惮征蛮七纵劳!（《全唐诗》卷六四

七） 
筹笔驿唐·罗隐 
抛掷南阳为主忧，北征东讨尽良筹。时来天地皆同力，运去英雄不自由。千里山河轻孺子，

两朝冠剑恨谯周。惟余岩下多情水，犹解年年傍驿流。（《全唐诗》卷六五七） 
忠武侯宋·李觏 
齐霸燕强旧有基，当年管乐易为奇。何如新野羁栖后，正值曹公挟帝时。指画二州收汉烬，

安排八阵与天期。才高命短虽无奈，犹胜隆中世不知。（《四库全书》本《 江集》卷三七）

孔明宋·曾巩称吴称魏已纷纷，渭水西边独汉臣。平日将军不三顾，寻常田里带经人。（《四

库全书》本《元丰类稿》卷六） 
诸葛武侯宋·王安石 
汉日落西南，中原一星黄。群盗伺昏黑，联翩各飞扬。武侯当此时，龙卧独摧藏。掉头《梁

父吟》，羞与众争光。邂逅得所从，幅巾起南阳。崎岖巴汉间，屡以弱攻强。晖晖若长庚，

孤出照一方。势欲起六龙，东回出扶桑。惜哉沦中路，怨者为悲伤。竖子祖遗策，犹能走强

梁。（《四库全书》本《临川文集》卷三八） 
隆中宋·苏轼 
武侯来西国，千年爱未衰。今朝游故里，蜀客不胜悲。谁言襄阳野，生此万乘师。山中有遗

庙，矫矫龙之姿。龙蟠山水秀，龙去渊潭移。空余蜿蜒迹，使我寒涕垂。（《东坡诗集》卷二） 
题筹笔驿宋·李新 
流马飞粮下蜀都，卧龙曾此写雄图。金刀有义轻三顾，铜爵虽强视一夫。鼎足山河终有汉，

雁行兄弟亦忠吴。当年若尽毫端计，魏狗还羞不令无·（《四库全书》本《跨鳌集》卷六） 
武侯祠宋·陈荐 
建安纲纪如线微，高光基业春冰危。奸豪拔剑将群盗，驱龙控虎争雄雌。武侯当日卧南阳，

韬··晦角阴营为。高吟《梁甫》比管乐，胸中造化无人知。东吴北魏至强大，不肯逆德为

其师。先主忽闻元直语，三往咨求当世宜。勤勤陈说扶汉室，慷慨感义许驱驰。一说孙权败

曹操，刘氏遂肇中兴基。申明号令鼓雷电，勖励士卒狞蛟螭。今留猛将控荆渚，翼戴昭烈来

坤维。献皇遘害首劝进，应天嗣位开群疑。本谋凭借蜀富庶，养威用作并吞资。大勋未集昭

烈崩，遵守顾命如周伊。均平赏罚重恩信，比屋道路皆熙熙。七擒孟获除后患，至今南诏崇

灵祠。东征直据五丈原，欲复咸镐绥华夷。上成先帝创业意，下副四海苍生思。推忠仗顺气

百倍，俯视敌众真婴儿。流星落帐芒角恶，暴然不起军如痴。仲达虽走汉终失，人谋不可违

天时。精魂埋没已千岁，奈无英杰齐高规。朔方男子过庙下，秋天寥落霜风悲。林梢脱叶响

飒飒，烟头暮雨寒丝丝。妖狐怪兔穴坏壁，饥鸦饿鹊啼枯枝。樵儿敲斫段尹石，苔藓斓斑裴

相碑。手植劲柏尚苍翠，疑有神灵潜护持。容昏剥堂庑陋，龙祠神庙穷珍奇。吾心切切慕风

概，洒泪踟蹰成此诗。（《四库全书》本《成都文类》卷六） 
题诸葛武侯祠宋·王十朋 
八阵图旁丞相祠，风云惨淡会当时。功成岂止三分汉，才大非惟十倍丕。渭上忽传司马走，

蜀中长起卧龙思。我来再拜瞻遗像，泪满襟如老杜诗。（《四库全书》本《梅溪后集》卷一二） 
游诸葛武侯书台宋·陆游 
沔阳道中草离离，卧龙往矣空遗祠。当时典午称滑贼，气丧不敢当王师。定军山前寒食路，

至今人祠（②“祠”“办”二字或疑为“祀”“辨”二字之误，但钱仲联《剑南诗稿》校注本、

朱东润《陆游选集》本均作“祠”“办”字，故仍从其旧。）丞相墓。松风想像《梁甫吟》，

尚忆幡然答三顾。《出师》一表千载无，远比管乐盖有余。世上俗儒宁办··②此，高台当日

读何书·（《剑南诗稿》卷九） 
八阵图宋·陈谦 
武侯阵法洞万古，所至累石传岷·蟆Ｒ饬钏·时人共识，不轻蜀血丹秦戈。沔阳旧垒已荒草，

道元往记空摩娑。广都乡名至今在，乡老相戒不敢磨。八八成行被隆士，两阵二首形无颇。

乾坤门户取法象，未显奇正相交加。惟有江流鱼复浦，因水成势堆平沙。前方壁门俨营制，

后如偃月不可俄。七八为经分戟立，九六为纬·苛鄄睢Ｃ钤·隆中先天学，阵规八卦森包罗。

六十四阵极卦变，纵横百出无聱牙。更参《礼经》得深旨，画前丘井分八家。及其变动不可

常，玄前八佾舞象和。四头八尾法制定，四正四奇合变多。纷纷纭纭未易乱，浑浑沌沌谁能

遮。晋家将军最倔强，到此惊见常山蛇。既识端中相应法，何为征北复成讹·乃知天玄与地

秘，奇才不世空咨嗟。缅怀牧郊钓潢客，止齐步伐声无哗。《阴经》《军志》八为用，指麾昧

爽趋朝歌。春秋·L 乘惭芜率，犹有鱼丽参鹳鹅。楼烦秃骑到中国，纷披谁恤狐骀··。长平

埋肉满山谷，昆阳积骸如乱麻。自注《孙经》杂水阵，华容道上宵焚葭。苟无法制驱市人，

参肉偃首胡足呀。蚕凫宇令此荒废，直到分鼎成山河。杂耕未尽星斗泣，节制惜不开中华。

触之可胜不可败，侮亡取乱明羲娥。英雄相待得英卫，翻为圆阵铺六花。功成演作破阵乐，

八舞校队犹余葩。贞观以来遽绝笔，潼关散卒奔涛斜。古人纸上已糟粕，况乃沙石喧江沲。

天公幸自惜人命，约束·褂垦纤·何·捐国寻迹望千载，嵩云昼锁高嵯峨。（《四库全书》本

《全蜀艺文志》卷一五） 
怀孔明宋·文天祥 
斜谷事不济，将星殒营中。至今《出师表》，读之泪沾胸。汉贼明大义，赤心贯苍穹。世以

成败论，操懿真英雄。（《四部丛刊》本《文山先生全集》卷一四） 
孔明《出师表》图宋·郑思肖 
一身英气射光芒，北定中原事转长。落得两篇《出师表》，至今只是汉文章。（《知不足斋丛

书》本《所南翁一百二十图诗集》） 
过武侯庙宋·陈古 
群雄角逐自驱除，邂逅真龙起畏途。材并管萧非亚匹，气吞曹马直庸奴。两朝冠盖尊玄远，

千载风云屈壮图。天欲鼎分终割据，可怜忧国竟捐躯。（《四库全书》本《成都文类》卷六） 
读《通鉴》作元·杨奂 
风烟惨淡入三巴，汉烬将燃蜀妇··。欲起温公问书法，武侯入寇寇谁家·（《元诗纪事本末》

卷三） 
读《诸葛传》元·刘秉忠 
圣贤随时出处同，道存无不计穷通。一番天地鸿蒙后，千载君臣草昧中。玄德必咨当世事，

孔明良有古人风。长才自献成何用·三顾还酬莫大功。（《四库全书》本《藏春集》卷一） 

武侯元·陈孚 
当涂哮吼健于虎，卯金一脉如寒土。民间只有大耳儿，真是高光宗社主。南阳笑脱青热衣，

出试乌林万火炬。永安受遗辅太子，汉贼未除忠胆苦。峨眉山高锦江寒，白旄一麾招摇怒。

出师两纸流涕书，三代而下无此语。中营若不坠长星，何必逆雏衅征鼓。定知成事继苍姬，

礼乐光华耀千古。（《四库全书》本《陈刚中诗集》卷三） 
回风波吊孔明先生元·萨都剌 
大江东流日夜白，已矣英雄不堪说。朔风挟雨过江来，犹向矶头溅腥血。汉家神气四海摇，

奸雄贼子相贪饕。二龙雌雄尚未决，将军战骨如山高。先生谋略满怀抱，坐视腥膻不为扫。

若非蜀主三顾贤，终只如龙卧南亩。仰天一出摧奸锋，纶巾羽扇生清风。许君义气肝胆裂，

兵枢尽在掌握中。赤壁楼船满江夏，伏剑登坛谁叱咤。忠心耿耿天必从，烈火回风山亦赭。

可怜一炬功未成，将星已坠西南营。力吹汉水灰未醒，呜乎天命何不平·伫立矶头·_吴越，

感激令人生白发。先生虽死遗表存，大义晶晶明日月。（《萨天锡集外诗》） 
南阳诸葛庙（二首）元·吴漳 
卧龙冈上拜荒祠，惘怅当年枉顾时。未许三分让孙策，岂徒十倍过曹丕。半生艰苦思兴汉，

两表殷勤叙出师。王业未安天命改，英雄千载有余悲。剑江千里绿·V·V，五丈原头日又

曛。旧业未能归后主，大星先已落前军。南阳祠庙荒秋草，西蜀关山隔暮云。正统不惭传万

古，莫将成败论三分。（《四库全书》本《元诗体要》卷一一） 
感古引（并序）元·于介翁 
孔明《梁父吟》，深不满于齐相。呜呼!天若祚汉，孔明不死，天下事未可知，吾于此重不满

焉。建安天下如溃瓜，一榻之外非吾家。黄屋飘摇定何许·龙为鱼兮鼠为虎。老瞒诈力敢欺

天，朵颐汉鼎方垂涎。紫髯将军一攘臂，控荆引越三千里。慷慨山东大耳儿，南飞乌鹊栖无

枝。草庐一语君臣契，目中久矣无吴魏。堂堂大义凛不磨，灵关剑阁争嵯峨。昨晚西南一星

落，六尺之孤竟谁托·渭水旌旗归故都，江上空存八阵图。抱膝长歌《出师表》，古柏苍苍

为谁老!（《四库全书》本《元音》卷七） 
赤壁明·蓝智 
长江西来雨如雾，赤壁苍苍风雨暮。草木犹疑横槊时，尘沙尚忆焚舟处。乌林渡口下舳舻，

曹瞒已料无全吴。阵前部曲奔先主，眼中谈笑轻周瑜。君臣谋合士贾勇，玉帐旌旗亦飞动。

楼橹晴空烟焰高，鱼龙白日波涛涌。荆门牢落驻残兵，野旷不闻鼙鼓声。战骨秋埋湖外草，

捷书夜报石头城。雄图霸气两消歇，地老天荒秋一叶。石上残碑过客题，沙中古剑渔人得。

汉王祠枕碧山隅，诸葛台荒野鸟呼。千年忠义《出师表》，万里江山八阵图。（《四库全书》

本《石仓历代诗选》卷三一一） 
蜀相像明·方孝孺 
羽扇纶巾一卧龙，誓匡宝祚剪英雄。图开八阵神机外，国定三分掌握中。（《四库全书》本《逊

志斋集》卷二四） 
五丈原明·李东阳 
五丈原头动地鼓，魏人畏蜀如畏虎。营门不开呼者怒，挥戈指天天宇漏。将星堕空化为土，

炼石心劳竟何补!侯归上天多旧伍，关为前驱张后拒。忠魂不逐降王车，长卫英孙朝烈祖。

（《四库全书》本《怀麓堂集》卷一） 
登卧龙楼明·李重 
卧龙冈上野云横，宇宙千秋焕大名。远近桑田迷世代，低昂草树点山形。出师久拟歼吴魏，

走敌真堪笑死生。此日登临同吊古，不胜回首夕阳情。（《诸葛忠武侯集》卷一三） 
诸葛武侯祠明·王守仁 
殊方通道是谁功·汉相威灵望眼中。八阵风云布时雨，七擒牛马壮秋风。豆笾远垒溪·O 绿，

灯火幽祠夕照红。千载孤贞独凛烈，口碑时听蜀山翁。（明万历二十四年《贵州通志》卷二

四《艺文志》） 
拜诸葛武侯祠明·彭泽 
丞相祠堂盛楚西，千年香火重雕题。古湫云暗神蛟宅，老木风生铁马嘶。威到七擒无·k 缅，

图开八阵走鲸鲵。卧龙冈上高回首，陡觉江东邺下低。（《诸葛忠武侯集》卷一二） 
诸葛武侯祠明·陈玉 
鹿走人间汉鼎移，南阳山色草庐低。卧龙不起扶江表，瞒贼长驱到陇西。渭水古田春雨滑，

丈原高垒阵云迷。年来独有祠前柏，岁晚茏葱越鸟啼。（山东人民出版社 1986 年版《临沂历

代诗词选注》） 
诸葛城明·周京 
三分筹策已茫茫，鱼腹千秋战垒黄。马上欲寻龙卧处，空城斜日下牛羊。（清道光七年《沂

水县志》卷十《艺文》） 
诸葛武侯明·公鼐 
夜宿襄阳城，晨望隆中树。树色围高冈，苍苍入烟雾。忆昔汉纪终，英雄竞驰骛。·票浜畏

追祝·携策争所遇。二荀信世才，失身亦何误。南阳王佐姿，高卧栖坟素。独为抱膝吟，无

复闻达慕。何意逢主知，殷勤重三顾。一身既以出，尽瘁殉王路。身歼志已酬，宁论回汉祚。

（齐鲁书社影印手稿本《问次斋稿》卷五） 
铜鼓山明·郭子章 
巍峨孤岭矗城东，罗甸犹高汉相功。岩谷深藏铜鼓在，天河一洗甲兵空。峰蟠羽翼三分烈，

棠芾风霜百代雄。闻道几回阴雨夕，余音仿佛挂崆峒。（《贵州通志》卷四五《艺文》） 
隆中偶述明·袁宏道 
苍藤老蔽幽溪石，瘦锷棱棱网苔迹。想得山中抱膝时，凉云如水树纹碧。山莎满地刺花红，

草堂斜掩一池风。杖声·@·@冲山鸟，道是鹿门庞德公。开尊叠唱《梁父吟》，黄头丑妇

拔钗簪。踏花趁石穷幽险，行尽溪桥闻怪禽。一朝龙甲腾巴水，尽泻清江浇玉垒。西连邺虏

东狡吴，坐策行筹几回死。晚年只手扶庸主，文泣鬼神战风雨。炎火不光汉数穷，消得英雄

愤几许·五丈原头石碾尘，烟霜蔽却白纶巾。始知伊吕萧曹辈，不及餐云卧石人。（明刻本

《中郎集》卷二八） 
诸葛营明·曹遇 
孟获生擒雍·]平，永平南下一屯营。·k 人也解前朝事，立向斜阳说孔明。（《滇志》卷二九

《艺文志》一二） 
谒武侯祠墓明·樊克己 
汉江盘护定军山，汉相英灵此借攒。莫谩雄图勤六出，正缘王业愧偏安。人和曾拟乾旋易，

国步其如蜀道难。千载祠林俱北向，分明遗恨荡中原。（《勉县忠武祠墓志》卷六） 
定军山谒诸葛丞相墓清·阎尔梅 
《梁甫吟》曾颂武侯，今来沔上抚松楸。天威振旅乘金马，名士临戎驾木牛。贼指操丕真有

见，功兼伊霍迥无俦。试看兵火千余载，谁敢椎苏傍垅头!（康熙间刊本《明遗民诗》卷三） 
定军山谒武侯［墓］清·李柏 
山上松楸郁夕阴，龙蟠虎踞气萧森。奉天讨贼《春秋》义，定鼎尊王孔孟心。羽扇挥天摇海

月，阵云满地抱江岑。赤精未冷星先陨，陨后光辉直到今。（《勉县忠武祠墓志》卷六） 
诸葛公墓清·魏际瑞 
定军山下柏蒙茸，旷古精诚在此中。三尺孤坟犹汉土，一生心事毕秋风。孙曹未灭成何世·天

地无知丧此公。千载伤情惟杜宇，年年啼血树头红。（《清诗别裁》卷七） 
沔县谒诸葛忠武侯祠清·王士 
天汉遥遥指剑关，逢人先问定军山。惠陵草木冰霜里，丞相祠堂桧柏间。八阵风云通指顾，

一江波浪急潺··。遗民衢路还私祭，不独英雄血泪斑。（《四库全书》本之《精华录》卷七） 

武侯墓清·田种玉 
将星忽尔陨山陴，留得佳城傍水湄。汉水堤边云漠漠，军山月下草离离。乾坤事业三分鼎，

今古文章二表词。满目凄凄何所见·后人惟颂杜陵诗。（《勉县忠武祠墓志》卷六） 
诸葛菜清·赵执信 
半庭紫艳映青苔，丞相军中旧种来。千古英雄羡名士，异时仇敌叹奇才。星沉阵石阑江列，

春聚营花匝地开。为问邺都并洛下，荒榛残甓不堪哀。（清刻本《饴山诗集》卷一五） 
次答迮耕石问武侯仙列何班清·张清夜 
人若蜉蝣寄两间，忘形何处不闲闲·欣逢良友驱车过，漫说游人跨鹤还。君望玉京终可到，

我依锦里正相关。卧龙心迹伊周契，不在仙班在圣班。（《昭烈忠武陵庙志》卷五《艺文·七

律》） 
武侯祠清·任兰枝 
丞相祠堂沔阳浒，桧柏森森铁干古。行人指点定军山，月黑天阴闻战鼓。三分炎祚鼎终存，

万马中原气已吞。五丈原头将星落，此间终古藏忠魂。泱漭寒流向东去，霜郊豁见平芜路。

南通剑阁北褒斜，想见当年运筹处。我来下马拜荒丘，三代而还第一流。绵竹战余瞻尚死，

一门忠烈壮千秋。（《清诗别裁》卷二三） 
杨太史吊武侯诗有“汉家宫阙铜驼恨不及先生一草庐”之句题此以志其误清·岳钟琪 
一体君臣事岂殊，如何国破尚家余·自从白帝遗孤主，忘却南阳有旧庐。洗耳河边轩冕贱，

钓鱼台上利名除。若将高尚称元老，第恐忠魂不忍居。（《昭烈忠武陵庙志》卷五《艺文·七

律》） 
题南阳旅壁清·宋聚业 
真人白水生文叔，名士青山卧武侯。水自奔腾趋汉口，山犹层叠枕城头。时来一夕收铜马，

事去经年运木牛。叹息兴亡千载上，荒村野庙总悠悠。（《清诗别裁》卷一八） 
隆中诸葛草庐诗清·赵宏恩 
汉季群奸探赤符，慨吟《梁父》独扶孤。扇摇战月三分鼎，石暗阴云八阵图。泣鬼文成何有

魏，陨星人去失吞吴。劫灰不冷英雄气，襄水忠魂晓夜呼。（见湖北省襄樊市隆中石碑） 
石刻汉诸葛忠武侯像歌清·赵翼 

像为阎立本画，后有王齐贤摹本，张南轩赞，朱考亭书。印君鸿纬于 城俞氏见之，借摹上

石，以广其传，爰为作歌。诸葛大名垂宇宙，岂须丝把平原绣。谁摹遗像入贞珉，墨本新翻

唐画旧。卧龙当日出山迟，三顾情深始展奇。仓猝扶危败军际，毕生尽瘁受遗时。天心已定

三分局，臣力犹勤六出师。巾帼奸雄甘不战，髡钳僚吏泣无私。夺来骈邑人忘怨，茇后甘棠

地系思。八百株桑传素节，二千尺柏飒英姿。图形未续云台位，堕泪还先岘首碑。右相丹青

追仿佛，妙手重抚稿频易。南轩作赞考亭书，爱其人者宝其迹。清高既肃宗臣容，题拂兼增

大儒笔。印君遇之倍珍惜，更仿残缣寿诸石。遂使纶巾羽扇人，一身化作百千亿。我昔南游

缅节麾，七星关上拜公祠。宰相威仪儒者气，至今回忆俨须眉。老来访古倦行脚，得此庄严

供斋阁。风貌宁烦粉本临，典型幸获瓣香托。愧无长策效驰驱，惟有清襟师淡泊。（上海古

籍出版社《瓯北集》下册） 
武侯祠清·李调元 
南阳原是一名儒，鱼水君臣万古无。孺子不才非治命，托臣讨贼是良图。心悲王业三分鼎，

力尽偏安六尺孤。绵竹双忠俱血食，可怜累世为捐躯。（《函海》本《童山诗集》卷三二） 
沔县谒武侯祠清·张问陶 
莫援残局叹三分，正朔居然补帝勋。一笑西陵荒草合，墓门谁写汉将军·（清刻本《船山诗

草》卷三） 
定军山诸葛武侯祠清·魏源 
黄虞忽然远，盗贼干尧禅。不有君子作，孰令人极建·三顾起南阳，六出来渭岸。明夷自正

志，艰贞蒙大难。仁人安有敌，王师本无战。道消小人长，运否苍生炭。虚抱倍丕才，竟贻

微管叹。时来祖龙起，运阻卧龙憾。遽闻哲人萎，孰将昊苍谏。后死仰高山，百拜陈薄奠。

执鞭九京慕，廉顽百世惋。垂李缅郑国，伐棠咏江汉。大运阴阳奔，何时麟凤旦!（道光间

刻本《默深集》卷四） 

